
ҮНЭТ

 

ЦААС ГАРГАГЧИЙН ТҮҮХ

  

Үнэт

 

цаас гаргагч нь мал бэлтгэлийн үйл ажиллагаа явуулж, бэлтгэн 
нийлүүлэгдсэн малыг үйлдвэрийн

 

аргаар төхөөрөн

 

эцсийн бүтээгдэхүүн болох мах, 

махан бүтээгдэхүүн үйлдвэрлэн дотоодын 

 

болон гадаадын зах зээлд борлуулах  

үйл ажиллагааг эрхэлж байна. 

 

Тус компани нь малыг

 

алс холоос, дундын зуучлагчаар дамжуулан бэлтгэдэг

 

байсан өртөг

 

өндөртэй аргыг халж, 2007 оноос бүсчилэн мал бэлтгэх шинэ аргийг 
нэвтрүүлсэн. 

 

Өнөөдрийн

 

байдлаар Үнэт цаас гаргагч нь 11 аймаг,

 

орон нутгийг хамарсан хоногт

 

10710 толгой мал нядлах, 19200 тн мах

 

хадгалах хүчин чадал бүхий бизнесийг бий 
болгоод байна.  

 

Бизнесийн түүх

 

2000 онд

 

“Жаст

 

групп” ХХК нь ХАА-н үйлдвэрлэлийн салбарт оролцох талаарх 

стратегийн шийдвэрийг гарган хөдөө орон нутгаас мал бэлтгэн төхөөрүүлж, мах 

экспортлож эхэлсэн. Энэхүү үйл ажиллагааг групп доторх бизнесийн салбар 
хариуцан ажиллаж байв. Өнгөрсөн 10 гаран жилийн хугацаанд энэ салбар нь 

хөдөө,

 

орон нутагт хэвийн ажиллах боломжгүй, үйл ажиллагаагаа зогсоосон 

махны үйлдвэрүүдийг худалдан авч, хөрөнгө оруулж, барилга байгууламжуудыг 

сэргээн засварлан үйлдвэрлэлийн технологи, шугмуудыг шинэчлэн сайжруулан 

бизнесийн нэг систем болгон нэгтгэсэн. Тухайлбал, 

 

2002 оны

 

11 дүгээр сард

 

ТӨХ-ны зохион байгуулсан Баянгол дүүргийн 20 дугаар 

хороонд байрлалтай 10,000 тонны хөргөлттэй агуулахын цогцолборын дуусаагүй 

барилгыг худалдах дуудлага худалдаанд мах, махан бүтээгдэхүүний үйлдвэрлэл 
худалдаа эрхэлдэг 3

 

аж ахуйн нэгж, 

 

нэг иргэн

 

хамтран оролцож /иргэн 

Ч.Бүрдэмбат, “Эс Жи” ХХК, “Шинэ агро” ХХК болон “Жаст

 

групп” ХХК/, 

худалдан авсан. 

 

 

Улмаар 2003 оны 11 дүгээр сард “Мах маркет” ХХК-ийг үүсгэн байгуулж,

 

барилга 

угсралтын ажлыг гүйцээж, Япон, Бүгд

 

Найрамдах Солонгос Улсаас тоног 

төхөөрөмж худалдан авч,

 

угсарч суурилуулсанаар үйл ажиллагаагаа явуулж 
эхэлсэн. 

 

 

“Жаст

 

групп” ХХК нь 2006 оны 02 дугаар сард “Эс Жи” ХХК-ийн эзэмшиж байсан 
“Мах маркет” ХХК-ийн 30 хувийн хувьцааг худалдан авснаар “Мах маркет” ХХК-

ийн нийт хувьцааны 60 хувийг эзэмших болсон. 

 

 

“Жаст гурпп” ХХК

 

нь 2007 онд “Шинэ агро” ХХК болон иргэн Ч.Бүрдэмбат нарын 
эзэмшиж байсан “Мах маркет” ХХК-ийн 40 хувийн хувьцааг худалдан авснаар 

үнэт цаас гаргагчийг 100 хувь өөрийн өмчлөлд шилжүүлсэн. 

 

 



ҮНЭТ ЦААСНЫ ТАНИЛЦУУЛГА 

  
 

2007 оноос эхлэн мал бэлтгэлийн шинэ системийг нэвтрүүлэн малыг малчдаас 

дундын зуучлагчгүйгээр, хөдөө орон нутгийн салбар үйлдвэрүүд дээр шууд 
худалдан авах болсон.  

 

2010 онд Олон улсын Эгзэгтэй цэгийн аюулгүй байдлыг шинжлэн хянах HACCP 

(Hazard Analysis and Critical Control Point) системийг төв үйлдвэрт нэвтрүүлж 
эхэлснээр бэлтгэж буй махны ариун цэвэр, чанарын баталгааг олон улсад хүлээн 

зөвшөөрөгдөх хэмжээнд хүргэх болсон.  

 
2011 оны 01 дүгээр сард Төв үйлдвэрийн төмөр замыг ашиглалтанд оруулснаар 

экспортын ачилт, тээвэрлэлтийг хөнгөн шуурхай болгож чадсан.  

 

Бизнес дэх хөрөнгө оруулалт 

Үнэт цаас гаргагч нь 2006 оноос үйл ажиллагаагаа өргөжүүлэх, үйлдвэрлэлийн 

хүчин чадлыг өсгөх, экспортоо нэмэгдүүлэх, мал бэлтгэлийн шинэ тогтолцоог бий 
болгож, малыг малчдаас дундын зуучлалгүй худалдан авах зорилгоор хөдөө орон 

нутагт салбар үйлдвэрүүдийг худалдан авч, хөрөнгө оруулалт хийж эхэлсэн.  

2006 онд Сүхбаатар мах маркет, 2007 онд Завхан мах маркет, Булган мах маркет, 

Баян-Өлгий мах маркет, Увс мах маркет, 2008 онд Хөвсгөл мах маркет, Дорнод 
мах маркет, 2009 онд Багануур мах маркет, Сэлэнгэ мах маркет зэрэг 

үйлдвэрүүдийг шинэчлэн сайжруулж, өргөтгөсөн.  

 
2010 онд Булган, Завхан, Сүхбаатар мах маркет үйлдвэрүүдийн хөргөлтийн 

системийг шинэчлэхэд зориулж 962 сая төгрөгийн хөрөнгө оруулалтыг хийсэн. 

Үүний үр дүнд хүйтэн үйлдвэрлэлийн хэмжээ хоѐр дахин нэмэгдэж,  нэг удаагийн 

бүрэн хүчин чадал 19200 тн-д хүрсэн ба олон улсын хэмжээнд хориглосон пероны 
хөргөлтийг зогсоосон.  

 

HACCP системийг нэвтрүүлэхтэй холбогдуулан шаардагдах иж бүрэн тоног 
төхөөрөмжийг худалдан авч суурилуулж, сургалтуудыг хийсэн.  

 

2010 онд Улаанбаатар мах маркет үйлдвэрийн хөргөлттэй агуулахын гуравдугаар 

давхрын хөргөлтийн системийг шинээр шинэчилсэн. Үүний үр дүнд төв 
үйлдвэрийн хадгалалтын хүчин чадал 2500 тн-оор нэмэгдэж 7000 тн-д хүрсэн.  

 

2011 оны 10 дугаар сард Өвөрхангай мах маркет үйлдвэрийг ашиглалтанд 
оруулахаар төлөвлөж ажиллаж байна.  

 

 
 

 

 

 
 

 

 
 

 

 
 

 


